
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqutit: 

 

1.  Nunatsinni meeqqat qassit sumiginnagaasutut taaneqarsinnaappat?  

 

2. Meeraq sumiginnagaanersoq ullutsinni qanoq nalilerneqartarpa?  

 

3. Naalakkersuisut qinnuiginqarput paasiuminartumik saqqummeeqqullugit 

takuneqarsinnaanngorlugu suliat meeqqanut sumiginnagaasunut tunngasut najukkani qanoq 

agguataarneqarnersut, najukkani, kommunini,  kiisalu anaanaasup aamma ataataasup 

kiisalu pingaarnertut pilersuisup isertitai naapertorlugit. 

 

4.  Meeqqat sumiginnagaasutut misigisimasut sumut saaffiginnissinnaappat? 

 

5.  Naalakkersuisut isumaat naapertorlugu meeqqat sumiginnagaasarnerat sumik 

pissuteqarpa? 

 

6. Ilaqutariit qassit sumiginnagaanermit kalluarneqaqqappat?  

 

7.  Piffissaq sivikitsoq, piffissaq akunnattumik takissusilik kiisalu piffissaq ungasissoq 

eqqarsaatigalugit meeqqat sumiginnakkat ikilisarniarlugit Naalakkersuisut sunik 

anguniagaqarpat? 

 

8. Piffissaq qaninnerusoq isigalugu immikkoortumi suliniutit suut nutaat 

aallartinneqassamaarpat? 

(Inatsisartunut Ilaasortaq Randi Vestergaard Evaldsen, Demokraatit) 

 

Begrundelse 

Avaqqunneqarsinnaanngilaq meeqqat amerlavallaat nunatsinni sumiginnagaammata. 

Ukiorpassuarni taamaassimavoq aamma ajoraluartumik suli angisuumik ajornartorsiutaavoq.  

 

Kisianni ajornartorsiut qanoq angitiginersoq ilisimaqqissaanngilarput. Qassimmita 

sumiginnagaanermik kalluarneqaqqappat aamma qanoq takuneqarsinnaava? 

 

Angajoqqaat amerlanersaat angajoqqaajulluarput aamma nunatsinni nuannersorsuarmi 

meerarpassuit nuannaartuupput. Puigussanngilarpulli ajoraluartumik meeraqarmat ilungersortunik 

aamma angajoqqaaqarmat arlaannik pissuteqarlutik angajoqqaajulluarsinnaanngitsunik. Taakku 

angajoqqaat meeqqallu imminiiginnanngisaannassavagut.  

 

Taamaattumik allatut ajornartumik kisitsisit eqqortut paaseqqissaartariaqarpagut eqqortunik 

suliniuteqarnissarput pilersaarusiorsinnaajumallugu. Allatut oqaatigalugu pisariaqarpoq 



   
 

paasissallugu angajoqqaat sorliit akisussaassuseqanngitsuliortuunersut.  

 

Ukiorpassuarni tusartuarparput pisortat susimanersut aamma sussamaarnersut. Amingaatigaara 

takussallugu suliniutit angajoqqaat sunissaannut tunngasut aamma isumassarsiat takorluukkallu 

suunersut amerlanerusut angajoqqaajulluarnerulernissaat anguniarlugu. Imaanniartussaagaluarpormi 

pingaarnersut anguniassagipput meeqqat peroriartussasut angajoqqaamik angerlarsimaffianni 

toqqissisimallutik asaneqarlutillu. Isumaqarpunga akulikippallaamik tusartaripput pisortat 

inangiisartut angajoqqaatullu pissusilersulersarlutik. 

 

Qinnutigissavara apeqqutikka akineqassasut piffissarititaasut ullut sulliviit qulit iluanni.  

 


